
Abt Hermannn und Konvent von Weingarten tberlassen dem Amman
Oswald von Ravensburg einen Hof in Tobel.

Weingarten, 1279. Januar 7.

Universis Christi fidelibus presens scriptum intuentibus Her[mannus| humilis
abbas totusque conventus monasterii in Wingarton orationes in domino. Ne
temporis diuturnitas ex oblivione, quam generat, successores nostros a fidei
tramite sic valeat declinare, quod mala pro bonis cuiquam studeant com-
pensare, presentes singulos nosce simul volumus et futuros, quod nos curiam
illam, quam illi de Rinegge multo temporis spatio apud Tobel possederunt,
cuius proprietatem Os|waldus| minister de Ravensburc nobis dari per omnes
pincernas de Smalnegge et Wintersteten ac dapiferos de Waltpurc procuravit,
eidem Os|waldo| ministro suisque heredibus masculini seu feminini sexus no-
mine liberi feodi censualis decrevimus concedendam, ut annis singulis unum
solidum denariorum usualis monete in festo beati Martini monasterio nostro
solvere teneatur nec umquam propter ipsius census retentionem a libertate
possit cadere censuali, sed detentores ipsius curie ad solutionem census coram
ecclesiastico aut seculari iudice compellantur. Promisimus etiam bona fide,
quod quidquid idem minister aut quisquam heredum suorum cum prenotata
curia facere decreverit, quod in hoc gratuita ipsius annuimus voluntate, ut
iuxta ipsius ministri ordinationem in translatione ipsius curie a nobis facta
conventui nostro de vino Alsatie unius stime integritas persolvatur. Super
premissis quoque quotienscunque idem minister aut heredes ipsius instru-
menti renovationem postulaverint, per presentes laudavimus non negare. Pro
cuius facti testimonio presens scriptum sigillis nostris communitum prenotato
ministro eiusque heredibus et successoribus ad evidens indicium conferimus
et cautelam.

Actum Wingarton, anno domini MCCLXXVIIIL., VII. idus Januarii, indic-
tione VII.

An leinener Schnur Bruchstiick des 1. Siegels, s. WUB. Bd. VI, S. 397; das zweite
abgegangen.

Auf der Riickseite gleichzeitig: Scriptum pro curia de Ringge apud Thobel und
Oswaldus Gerstarius.

Ortsindex:
Kleintobel Wohnplatz (19237)

Kleintobel, Berg, RV

Ravensburg Wohnplatz (20120)
Ravensburg, RV

Rheineck, Kt. St. Gallen, Schweiz
Schmalegg : Ravensburg RV
Schmalegg Wohnplatz (20127)
Waldburg Wohnplatz (20306)
Waldburg, RV

Weingarten Wohnplatz (20565)
Weingarten, RV

Winterstettenstadt : Ingoldingen BC
Winterstettenstadt Wohnplatz (17302)

